
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

ՂԵԿԱՎԱՐ-ՆԱԽԱՐԱՐ
ՊԱՐՈՆ Դ. ՀԱՐՈՒԹՅՈՒՆՅԱՆԻՆ

Հարգելի պարոն Հարությունյան

Ի կատարումն ՀՀ վարչապետի ս.թ. հուլիսի 30-ի թիվ 02/23.18/12527-14 հանձ​նա​րա​րա​կանի, ՀՀ կառավարության ս.թ. հուլիսի 25-ի նիստի թիվ 29 արձա​​​​​նագրային որոշմամբ հաս​տատ​ված` հարկային և մաքսային օրենսդրության վերա​նայ​ման ռազմավա​րա​կան սկզբունք​​նե​րից բխող միջոցառումների իրականացման ժամա​նա​կա​ցույ​ցի 3-րդ կետով նախա​տեսված միջո​ցառման կատարումն ապահովելու նպա​տա​​​​կով ներ​​​կա​յացնում ենք ՀՀ ֆինանս​ների նախա​​​​րա​​րության կողմից մշակ​​​​ված` «Ավելացված արժեքի հարկի մասին» ՀՀ օրենքում փոփո​խություններ կատարելու մասին ՀՀ օրենքի նախա​գիծը, դրա ընդուն​ման հիմնա​վորումը, անհրա​ժեշտ տեղեկանքները, շահագրգիռ մարմինների կողմից ներկայացված առաջար​կու​թյուն​ների հիման վրա կազմված ամփոփաթերթը, ինչպես նաև համապատասխան ոլորտնե​րում կարգա​վոր​ման ազդե​ցության գնահատման վերաբերյալ եզրակացությունները: 

Առդիր` 17 թերթ:  
ՀԱՐԳԱՆՔՈՎ`                                                                                

Գ. ԽԱՉԱՏՐՅԱՆ 

Կատ.` Եկամուտների քաղաքականության բաժին
Հեռ.` 060 700 328


Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔԸ
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Ավելացված արժեքի հարկի մասին» Հայաստանի Հան​րապետության 1997 թվա​կանի մայիսի 14-ի ՀՕ-118 օրենքի 15-րդ հոդվածի 17-րդ կետից հանել բանկերի և վար​կա​յին կազմակերպությունների կողմից ֆինանսական գործակալի (ներկայացուցչի) ծառա​յու​թյուն​ների մատուցումը. և բրոքերային և միջնոր​դա​կան այլ ծառայություններ. բառերը:
Հոդված 2. Սույն օրենքն ուժի մեջ է մտնում 2015 թվականի հունվարի 1-ից:

Հիմնավորում
«Ավելացված արժեքի հարկի մասին» Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքի 

նախագծի վերաբերյալ
1. Իրավական ակտի անհրաժեշտությունը. Նախագծի մշակման անհրա​ժեշ​տու​թյունը բխում է ս.թ. հուլիսի 25-ին Հայաստանի Հանրապետության կառա​​վա​րու​թյան կողմից հաս​տատված` Հարկային և մաքսային օրենս​դրու​թյան վերա​նայ​ման ռազմավարա​կան սկզբունք​​​​ների ուղեցույցին և սկզբունք​նե​րից բխող միջո​ցառումների իրա​կանացման ժամա​​նա​կա​​ցույ​ցին հավանություն տալու մասին թիվ 29 արձա​նագրային որոշ​ման 2-րդ հավել​վածի 3-րդ կետի պահանջներից:

2. Ընթացիկ իրավիճակը և խնդիրները. Գործող օրենս​դրու​​​թյան համաձայն, բան​կերի և վարկային կազմակերպությունների կողմից ֆինանսական գոր​​ծա​​կալի (ներկա​յա​ցուցչի), ինչպես նաև բրոքերային և միջնորդական ծառա​յու​թյունների մատուցումը ազատ​​ված են ավելացված արժեքի հարկից:
Խնդիրը կայանում է նրանում, որ տնտեսության ֆինանսական հատվածում մատուց​վում են նաև այնպիսի ծառայություններ, որոնց դիմաց ծառայություն մատուցողը ստանում է ոչ տոկոսային եկամուտ, որը միջազգային պրակտիկայում ընդունված է հարկել ավելացված արժեքի հարկով: Այդպիսի ծառայություններից են ֆինանսական գոր​​ծա​​կալի (ներկա​յա​ցուցչի) կողմից մատուցվող, ինչպես նաև բրոքերային և միջնորդական ծառա​յու​թյունները:

3. Տվյալ բնագավառում իրականացվող քաղաքականությունը. Հայաստանի Հան​​​​​րա​​​​​պետության կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է գործող օրենսդրությամբ սահմանված հարկային և մաքսային արտո​​​նու​թյուն​ների շրջանակի կրճատմանը:
4. Կարգավորման նպատակը և բնույթը. Նախագծի կարգավորման նպատակը տնտե​սության ֆինանսական հատվածում գործող տնտեսավարող սուբյեկտների համար ավե​լացված արժեքի հարկից ազատման արտոնության շրջանակի վերանայումն է:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է Հայաստանի Հանրապետության ֆինանսների նախա​րա​րու​​​թյան կող​​մից:
6. Ակնկալվող արդյունքը. Նախագծի ընդունման արդյունքում ակնկալվում է որո​շա​կիորեն նեղացնել տնտե​սության ֆինանսական հատվածում գործող տնտեսավարող սուբ​յեկտների համար ավե​լացված արժեքի հարկից ազատման արտոնության շրջանակը:

Տեղեկանք
«Ավելացված արժեքի հարկի մասին» Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքի 

նախագծի ընդունման առնչությամբ այլ իրավական ակտերի ընդունման 

անհրաժեշտության վերաբերյալ

«Ավելացված արժեքի հարկի մասին» Հայաստանի Հանրապետության օրենքում փոփո​​խու​թյուններ կատարելու մասին Հայաստանի Հանրապետության օրենքի նախագծի ընդուն​​ման առն​չու​թյամբ այլ իրա​վա​​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​​նում:
Եզրակացություն
«Ավելացված արժեքի հարկի մասին» Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքի նախագծի ընդունմամբ պետական եկամուտների նվա​զեց​ման կամ ծախսերի ավելացման մասին
«Ավելացված արժեքի հարկի մասին» Հայաստանի Հանրապետության օրենքում փոփո​​խու​թյուններ կատարելու մասին Հայաստանի Հանրապետության օրենքի նախագծի ընդուն​​մամբ պետա​​կան եկա​​մուտ​ների նվա​զե​​ցում կամ ծախ​​​​սերի ավելա​ցում տեղի չի ունենա:

ԵԶՐԱԿԱՑՈՒԹՅՈՒՆ

«Ավելացված արժեքի հարկի մասին» Հայաստանի Հանրապետության օրենքում փոփոխություններ կատարելու մասին ՀՀ օրենքի նախա​գծի` բյուջետային բնագավառում կարգավորման ազդեցության գնահատման վերաբերյալ

Նախագծով առաջարկվում է վերացնել բան​կերի և վարկային կազմակերպությունների կողմից ֆինանսական գոր​​ծա​​կալի (ներկա​յա​ցուցչի), ինչպես նաև բրոքերային և միջնորդական ծառա​յու​թյունների մատուցման գործարքների` ավելացված արժեքի հարկից ազատման արտո​նու​թյունը:

Հաշվի առնելով վերոգրյալը` գտնում ենք, որ նախագծի ընդունման ազդեցությունը պետա​կան բյուջեի եկամուտների վրա կլինի դրական:
Ամփոփաթերթ

«Ավելացված արժեքի հարկի մասին» Հայաստանի Հանրապետության օրենքում փոփոխություններ կատարելու մասին ՀՀ օրենքի նախա​​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարարություն
31.07.2014թ. 

թիվ ԱԱ/ՀՄ-2-2/6035-14
	Դիտողություններ և առաջարկություններ չկան:
	
	

	ՀՀ առողջապահության նախարարություն

01.08.2014թ. 

թիվ ԱՄ/06.1/7896-14
	Դիտողություններ և առաջարկություններ չկան:
	
	

	ՀՀ բնապահպանության նախարարություն 

01.08.2014թ.

թիվ 1/01.2/11614-14

	Դիտողություններ և առաջարկություններ չկան:
	
	

	ՀՀ էկոնոմիկայի նախարարություն
02.08.2014թ.

թիվ 01/10.2.3/4712-14


	Նախագծով սահմանվում են ԱԱՀ-ով հարկման ենթակա գործունեության տեսակներ, ինչը ենթադրում է հարկային բեռի ավելացում տվյալ ոլորտում գործունեություն իրականացնող ընկերությունների համար:
	Չի ընդունվել:

	Բանկերի և վարկային կազմակերպությունների կողմից ֆինանսական գործակալի (ներկայացուցչի) ծառայությունների, բրոքերային և միջնորդական այլ ծառայությունների մատուցման գործարքների` ԱԱՀ-ով հարկման մոտեցումները ամրագրված են Եվրոմիության անդամ երկրներում:

Մասնավորապես, Եվրոպական միության 2006 թվականի նոյեմբերի 28-ի «Ավելացված արժեքի հարկի հիմնական համակարգերի մասին» 2006/112/EC դիրեկտիվի 135-րդ հոդվածով նախատեսված` ԱԱՀ-ից ազատված` ֆինանսական ոլորտին վերաբերող գործարքների շարքում նշյալ գործարքները նախատեսված չեն:

	ՀՀ արդարադատության նախարարություն
01.08.2014թ.

թիվ 01/5560-14
	Նախագծում առկա են խմբագրման կարիք ունեցող դրույթներ: Մասնավորապես, նախագծի 1-ին հոդվածով նախատեսվում է «Ավելացված արժեքի հարկի մասին» ՀՀ օրենքի 15-րդ հոդվածի 17-րդ կետի 1-ին պարբերությունից հանել «բանկերի և վարկային կազմակերպությունների կողմից ֆինանսական գործակալի (ներկայացուցչի) ծառայությունների մատուցումը. և բրոքերային և միջնոր​դա​կան այլ ծառայություններ. բառերը, սակայն օրենքի 15-րդ հոդվածի 17-րդ կետի 1-ին պարբերությունը նման բառեր չի պարունակում, իսկ նախագծով նախատեսված փոփոխությունը պետք է վերաբերի օրենքի 15-րդ հոդվածի 17-րդ կետի 8-րդ և 14-րդ պարբերություններին: 
Հաշվի առնելով վերոգրյալը առաջարկվում է վերանայել և խմբագրել նախագծի 1-ին հոդվածը՝ նկատի ունենալով օրենքի 15-րդ հոդվածի 17-րդ կետի, ինչպես նաև «Իրավական ակտերի մասին» ՀՀ օրենքի 41-րդ և 70-րդ հոդվածների պահանջները:
	Ընդունվել է:
	Նախագծում կատարվել է համապատասխան փոփոխություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ


Ն  Ա  Խ  Ա  Ր  Ա  Ր

